16. Ordenantza Fiskala
Ibilgailuak finka barruetara espaloietan zehar sartzearen eta herri
bidea aparkalekuetarako eta zama-lanetarako
erreserbatzeagatiko tasa

ERMUKO UDALA
AYUNTAMIENTO DE ERMUA

I. XEDAPEN OROKORRAK
1. ARTIKULUA

Bizkaiko Lurralde Historikoko Toki Ogasunak araupetu dituen abenduaren 16ko 2005/9 Foru
Arauaren 21. artikuluan xedatutakoarekin bat etorriz, Ibilgailuak Finka Barruetara Espaloietan Zehar
Sartzearen eta Herri Bidea Bakarreko Aparkalekuetarako eta Denetariko Merkatugaien Zamaketa
Lanetarako Erreserbatzearen ziozko tasa ezarri da. Tasa horretan honako ordenantza hau izango
da eraentzaile; ordenantzaren arauak bat datoz abenduaren 16ko 2005/9 Foru Arauan
adierazitakoarekin.

Il. ZERGA EGITATEA
2. ARTIKULUA
Zerga-egitatea da Udalaren herri-jabariaren bakarreko erabilera edo aprobetxamendu berezia
ibilgailuak finka barruetara espaloietan zehar sartzeko eta herri-bidea bakarreko aparkalekuetarako
eta zamaketa-lanetarako erreserbatzeko.
lll. TASA ORDAINDU BEHARRA
3. ARTIKULUA

Tasa ordaindu beharra aprobetxamendua ematen denean sortuko da, edo hari ekiten
zaionean, baldin eta baimenik gabe egiten bada.

IV. SUBJEKTU PASIBOA

4. ARTIKULUA

Ordenantza honetan araupetutako tasa ordaindu behar dute herri-jabaria beren onurarako
gozatu, erabili edo aprobetxatzen duten pertsona edo erakundeek. Zergadunen ordezko izango dira
ibilgailu-sarbideak dauden finka eta lokalen jabeak; haiek onuradunei jasanarazi ahal izango dizkiete
kuotak.

V. ZERGA-OINARRIA

5. ARTIKULUA

Zerga-oinarria ibilgailu-pasabide edo -sarbidearen luzearen, herri-bidean erreserbatzen diren

eremuen azaleraren eta haien ezaugarrien, pasabide bakoitzeko erabiltzaile-kopuruaren, eta
haietan zehar dabiltzan ibilgailu-moten eta -kopuruaren araberakoa da.



VI. KUOTA
6. ARTIKULUA

1. Ordenantza honetan araututako tasaren kuota hurrengo paragrafoan jasotako tarifetan
finkatutakoa izango da:

KONTZEPTUA EUROAK

2. Tasaren tarifak honako hauek izango dira:

a) Jabe bakar baten ibilgailuentzako pasabide partikularrak, alokatzeko ez
direnak:

1. Ibilgailuentzako pasabide bakoitzeko, 10 ibilgailu gehienez 184,65
2. Ibilgailuentzako pasabide bakoitzeko, 10etik gora 345,80

b) Komunitateko garajeetarako pasabideak, hau da, jabeen ibilgailuak
gordetzeko etxebizitza-eraikinak:

1. Ibilgailu pasabide bakoitzeko, 10 ibilgailu (horiek barne) gehienez 184,65
2. Ibilgailu pasabide bakoitzeko, 10-25 ibilgailu 345,80
3. Ibilgailu pasabide bakoitzeko, 26-50 ibilgailu 556,70
4. Ibilgailu pasabide bakoitzeko, 50 ibilgailu baino gehiago 858,75

c¢) Garaje publikoetarako pasabideak, hau da, aparkalekuetarako edo
ibilgailuen egonaldietarako eraikinak edo eraikin-zatiak, orduka:

1. Gehienez 10 ibilgailurentzako edukiera, biak barne 292,80
2. 11 eta 25 ibilgailu arteko edukiera, biak barne 536,50
3. 26tik gorako edukiera 660,30

d) Industrietarako eta merkataritza-lokaletarako pasabideak

1. Ibilgailu automobilak konpontzeko industria eta tailerretako pasabide
: 235,95
bakoitzeko

2. Motozikleta-industria eta -tailerretako pasabide bakoitzeko 137,65
3. Automobilak saltzeko saltokietako pasabide bakoitzeko 235,95
4. Motozikletak saltzeko dendetako pasabide bakoitzeko 137,65
5. Bestelako merkataritza-establezimenduak eta biltegiak 201,15
6. Industrietarako urratsak 377,25

e) Obretan edo antzeko egoeretan baimendutako pasabideak:

f) Aparkaleku-erreserbak:

KONTZEPTUA EUROAK
1. Aparkaleku iraunkorra, metro linealeko edo zatikiko 47,05
2. Egunean lau orduz aparkatzea, metro lineal edo zatiki bakoitzeko 42,40
3. Bidaiarien lineetarako aparkaleku-erreserba iraunkorrak, metro linealeko edo 121.70
zatikiko )
g) Seinaleztapen-plaka baten bidez, herri-bidea erreserbatzea 8520

aparkatzeko, zamalanetarako eta ibilgailuak espaloietatik sartzeko.

VII. TARIFAK APLIKATZEKO ARAUAK
7. ARTIKULUA

1. Azaldutako kuotak gutxienez 3 metro lineal dituzten ibiei dagozkie. Ibi handiagoak egoteko
lizentziagatik edo haiek aprobetxatzeagatik, gehieneko tamaina 6 metro dela, aurreko artikuluko
epigrafe egokiaren arabera ordaindu beharreko kopurua baino %33 gehiago ordainduko da
gehiegiko metro lineal bakoitzeko:

a) 4 metro lineal edo zatikia gehienez  33%

b) 5 metro lineal edo zatikia gehiene  66%

¢) 6 metro lineal edo zatikia gehien 99%

2. Herri-bideak atzematen dituzten pasabideen eta haietan aparkalekuetarako erreserbatzen
diren eremuen instalazio-, artapen-, berrikuntza- eta kenketa-gastuak eskatzailearen kargura izango
dira.

VII.BAIMENAREN BALDINTZAK
8. ARTIKULUA

Ibi-eskubidea izateko, ondokoak bete beharko dira nahitaez:

a)Aparkalekua 2 ibilgailu edo gehiagorako izan behar da gutxienez.

b)Aparkalekuetan, plaza bakoitzak 20 m? izango ditu gutxienez. Plazak lokaleko azalera
erabilgarriaren barruan egongo da, hau da, ixturen barrualdeko lerroek definituriko eremuaren

barruan, hartatik salbu daudela aparkalekuetako zerbitzu eta instalazioen eremuak.

c)Garaje edo aparkalekuko plaza bakoitzak 2,50 x 4,50 m izango ditu gutxienez, eta beraren
altuera askea 2,20 m izango da gutxienez. Plazen %25 2 x 4 m-koak izatea onartuko da.



9. ARTIKULUA

Biltegiei dagokienez, nahiz eta aurreko artikuluko a) beharkizuna bete ez, ibia emango da,
baldin eta lokalari alta eman bazaio Ekonomi Jardueren gaineko Zergan zeharbidez loturiko lokal
gisa; altan eremuaren azalera osoa adieraziko da, dena delakoa. Gainera, jarduera nagusia Ermuko
udalerrian egin behar da eta Ekonomi Jardueren gaineko Zergaren 5 eta 663 epigrafeetan sartuta
egon behar da.
10. ARTIKULUA

Ordenantza honetan araupetutako aprobetxamenduak egin nahi dituzten erakunde edo
norbanakoek lizentzia-eskabidea aurkeztu beharko dute, eta bertan adierazi beharko dute
beheratuko den zintarri-atalaren, hartan erreserbatutako eremuaren eta sarreraren azalera.
Hasieran adierazitako datuetan zerbait aldatuz gero, Administrazioari jakinarazi behar diote.

Ibia eraiki, berritu edo ezabatzeko obrak, bai eta hura mantendu eta artatzekoak ere, titularrak
egingo ditu, eta Udalak ikuskapen teknikoa egingo du.

11. ARTIKULUA

Ibietarako baimenak beti ere zuhurtziara eta gainontzekoen kalterik gabe emango dira.
Baimenak ez du inongo eskubide subjektiborik sortuko. Titularrari edonoiz eskatu ahal izango zaio
pasabidea kentzeko eta espaloia lehengo egoerara ekartzeko, eta obra horiek bere pentzutan egin
beharko ditu.
12. ARTIKULUA

1. Lizentzien titularrek, baita lizentziarengatik ezer ordaindu behar ez dutenek ere, arauzko
plakak jarri behar dituzte aprobetxamenduaren eremua seinaleztatzeko.

Gainera, Udal honen plaka ofiziala eskuratu behar dute, baimenaren zenbakia daukana.

2. Plaka ofiziala ondo ikusten den lekuan instalatuko da, ahal dela ateburuan edo dintelean.
Ez du inoiz ezerk estaliko, ezta ateak berak ere.

3. Atean bertan instala daiteke, baldin eta atea irekitzen denean ere agerian badago.
13. ARTIKULUA

Ibietarako lizentziak zio hauengatik deuseztatuko dira:

a)Beheragunea, espaloia edo pintura ondo artaturik ez edukitzeagatik.

b)Pasabidea ez erabiltzeagatik edo behar bezala ez erabiltzeagatik.

c)Lokala edo aparkalekua eskabidean adierazitako helburuetarako ez erabiltzeagatik.

d)Lizentzia ematean kontuan hartu ziren inguruabarrak aldatzeagatik.

e)Oro har, ordenantza honetan ezarritako betebeharrak ez betetzeagatik.
14. ARTIKULUA

Inork lizentziarik gabe espaloi-ertza beheratzen badu, sarrera edo atea edozein eratan
seinaleztatzen badu edo espaloia gurdiak sartu-ateratzeko erabiltzen badu, Udal Administrazioak
agindeia egingo dio, 15 eguneko epean espaloia bere pentzutan lehengo egoerara ekar dezan.

15. ARTIKULUA

1. Ibia beste leku batean jartzeko baimena ematea pasabidea jartzeko beste lizentzia bat
ematea bezala izango da, eta lehendik dagoena kentzea bajatzat joko da.

2. Titular-aldaketak interesatuek jakinarazi behar dituzte.

3. Baja eskatzen denan espaloi-ertza kentzeko aurkeztu zen eskabidearen fotokopia aurkeztu
behar da. Baja-eskabidea tramitatu dadin ondokoa egin behar da:

a)Pasabide iraunkorra dagoela adierazten duten seinale guztiak kentzea.
IX. KUDEAKETA ETA DIRU BILKETA
16. ARTIKULUA

Ekitaldiaren barruko altek ondoreak izango dituzte ordaintzeko betebeharra sortzen den
egutegiko hiruhilekotik hasita. Udalak alten likidazioa eta jakinarazpena egingo ditu.

Baja eskatu nahi duten titularrek bajaren adierazpena aurkeztu behar dute. Bajak hurrengo
ekitaldi ekonomikoa arte ez du izango ondorerik, nahiz eta egitatea lehenago gertatu. Titularrek
ordaindu egin behar dituzte sortarazitako kuotak eta ezin dute itzulketarik ez deuseztapenik eskatu.
17. ARTIKULUA

Urtero errolda egingo da eta bertan ordaindu behar dutenen izenak eta zerga-egoitzak jarriko
dira, eta bai oinarriak eta tarifak ere. Errolda Udalaren Gobernu Batzordeak onetsiko du eta
jendaurrean azalduko da, nahi dutenek erreklamazioak egin ditzaten.

X. ORDAINDU BEHARRA
18. ARTIKULUA

Ordenantza hau ordaindu beharra honela sortzen da:

a)Herri-bideen aprobetxamendu berriei dagokienez, lizentzia eskatzen denean.



b)Lehendik baimenduta egonik luzatzen diren aprobetxamenduei dagokienez, egutegiko
urteko lehenbiziko egunean.

XI. XI. AZKEN XEDAPENA

Ibilgailuak Finka Barruetara Espaloietan Zehar Sartzearen eta Herri Bidea Aparkalekuetarako
eta Zamaketa Lanetarako Erreserbatzearen ziozko Tasa araupetu duen Ordenantza 2026ko
urtarrilaren 1ean jarriko da indarrean, behin betiko onetsi eta Bizkaiko Aldizkari Ofizialean 2025eko
abenduaren 31ko 249. alean argitaratu eta gero, eta halaxe egongo da aldaraztea edo
indargabetzea erabaki arte.



